
నుపరిభాగసాపితోజ్జ్వలరత్నంబు

        లలతితారకముల గలసి బెరయఁ

బ్రమదకేళీలోలబాలముఖేందులు

        చంద్రబింబంబుతో సరసమాడఁ

గనకరత్నవిభాసఘనచంద్రశాలలు

        ఖచరవిమానసంఘములఁ గలయఁ

విభవములతోడ నెంతయు విస్తరిల్లు

సురపురం బన హస్తినాపురవరంబు.

	చ.	
అమరులకంబం దత్పురి ధరామరవల్లభు లెక్కుడంట త

థ్యము తలపోయ నాగమవిధానములై తనరాగు తారు ని

త్యము నొనరించు దానముల యజ్ఞములం బరితృప్తిఁ బొంది సం

భ్రమమునఁ దేలి వారు వడిఁ బ్రస్తుతిసేయఁగఁ బెంపుఁజెందుటన్.

శ్రీలను నుతియింప వశమె శేషున కైనన్.

హరుఁ డొకగజమూర్తి నణఁచుట నీసుచే

        బహుగజాకృతులమైఁ బరఁగె ననఁగ

